ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
       
	          ՀՀ ֆինանսների նախարարություն
	                                            19.0.2024

	
	                                      01/9-1/3376-2024

	ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:
	Վերոգրյալով պայմանավորված, առկա անորոշությունների պայմաններում, բյուջետային տարվա սկզբին ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց:
	                            
 







Ընդունվել է: Լրամշակվել է։ 

	Նախագծի հիմնավորման համաձայն` Շամիրամ բնակավայի գազաֆիկացման աշխատանքների խիստ նախնական, խոշորացված արժեքը կազմում է 450.0 մլն դրամ, սակայն նախագծին կից ներկայացված չեն նշված ֆինանսական գնահատականի հաշվարկային հիմնավորումները, որոնք հիմք կհանդիսանան նախագծանախահաշվային փաստաթղթերի ձեռքբերման ֆինանսական գնահատականի հաշվարկման համար։
	   Նշված արժեքի ներկայացման համար հիմք է հանդիսացել համայնքի կողմից ՀՀ էկոնոմիկայի նախարարությոն ներկայացված հանրային ներդրումային ծրագրային առաջարկում ներկայացված մոտավոր խոշորացված ֆինանսական գնահատականը։

	Նախագծի փաթեթում ներառված է նաև ՀՀ Արագածոտնի մարզպետի աշխատակազմի կողմից «Գնումների մասին» ՀՀ օրենքի 15-րդ մասի 6-րդ կետի 2-րդ ենթակետի հիման վրա կազմակերպված Շամիրամ բնակավայրի գազաֆիկացման աշխատանքների նախագծանախահաշվային փաստաթղթերի կազմման ծառայությունների ձեռքբերման մրցույթի արդյունքում կնքված N ՀՀԱՄ-ՀԲՄԽԾՁԲ-23/37 ծածկագրով, 5.7 մլն դրամ արժեքով գնման պայմանագիրը։ 
ՀՀ կառավարության 04.05.2017թ-ի N 526-Ն որոշմամբ հաստատված գնումների գործընթացի կազմակերպման կարգի 19-րդ կետի 1-ին ենթակետի համաձայն՝ «…, … մինչև 70 մլն դրամ նախահաշվային արժեք ունեցող շինարարական ծրագրերի՝ ներառյալ դրանց իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումները, իրականացվում են … պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը», իսկ 2-րդ ենթակետի համաձայն՝ «2) շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը»:  Խնդրո առարկա դեպքում ծրագրի ֆինանսական խոշորացված գնահատականը գերազանցում է 70.0 մլն դրամը և նախագծային փաստաթղթերի մշակման (հետագայում նաև փորձաքննության, հեղինակային և տեխնիկական հսկողության) ծառայության գնումը ենթակա է իրականացման ՀՀ քաղաքաշինության կոմիտեի կողմից:
Բացի այդ, պարզաբանման անհրաժեշտություն ունի առանց ֆինանսավորման աղբյուրների հստակեցման նախագծանախահաշվային փաստաթղթերի ձեռք բերման համար մրցույթի անցկացման և ծառայությունների մատուցման պետական գնման պայմանագրերի կնքման հանգամանքը։
	    Նշված ծրագրի իրականացման որոշման համար հիմք  են հանդիսացել ՀՀ վարչապետի հանձնարարականները, ՀՀ վարչապետի աշխատակազմի գրությունները, որոնք ներկայացվել են աշխատանքային կարգով նաև ՀՀ ֆինաննսերի նախարարություն։ 

	1. Նախագծի տեղեկանք հիմնավորման համաձայն՝ անհրաժեշտ է անցկացնել գազամատակարարման մայրուղային գիծ, որն անցնելու է Կոշ բնակավայրից դեպի Դպրեվանք բնակավայրով Շամիրամ համայնք և, որ ծրագիրն ունի տարածաշրջանային բնույթ, քանի որ գազաֆիկացվելու հնարավորություն կունենան ևս 3 բնակավայրեր: 
Դրա հետ մեկտեղ նշվում է, որ Շամիրամ համայնքը, լինելով համանքների միավորմանը չմասնակցած փոքր համայնք, սեփական բյուջեի շրջանակներում չի կարող ձեռք բերել գազաֆիկացման աշխատանքների նախագծանախահաշվային փաստաթղթերի կազմման և դրանց փորձաքննության ծառայությունները:
Վերը նշվածների վերաբերյալ հայտնում ենք.
ա/ նկատի ունենալով, որ ծրագրի իրականացման արդյունքում ավելանալու են «Գազպրոմ Արմենիա» ՓԲ ընկերության արտադրական հզորությունները, առաջարկում ենք վերջինիս հետ քննարկել գազամատակարարման մայրուղային գծի կառուցման աշխատանքներն ընկերության համար հաստատված 2022-2026թթ. ներդրումային ծրագրում ներառելու հնարավորության հարցը, 
բ/ ներհամայնքային գազաֆիկացման աշխատանքների նախագծանախահաշվային փաստաթղթերի ձեռքբերման (հետագայում կառուցման) ֆինանսավորման հարցն առաջարկում ենք քննարկել ՀՀ համայնքներին ենթակառուցվածքների զարգացման նպատակով համաֆինանսավորման սկզբունքով տրամադրվող սուբվենցիաների շրջանակներում։ 
Անհրաժեշտ ենք համարում նշել, որ ՀՀ կառավարության 16.11.2006թ. N 1708-Ն որոշման 1-ին կետի 2-րդ ենթակետով հաստատված կարգի համաձայն՝ ազգային փոքրամասնություններով բնակեցված մինչև 100.0 մլն դրամ համայնքային բյուջե ունեցող համայնքների դեպքում յուրաքանչյուր ծրագրի համար ՀՀ պետական բյուջեից համաֆինանսավորման չափաբաժինն ավելանում է 15%-ով: 
	Վերոհիշյալ որոշմամբ սահմանված չափորոշիչների համաձայն՝ Շամիրամ համայնքի գազաֆիկացման աշխատանքները սուբվենցիոն ծրագրերով իրականացնելու դեպքում ՀՀ պետական բյուջեից համաֆինանսավորման չափաբաժինը կկազմի 60%:
	














Նշված ծրագրի իրականացման նպատակահարմարությունը և ծրագրի իրականացումը քննարկվել է ՀՀ վարչապետի աշխատակազմի, ՀՀ ֆինանսների նախարարության հետ և քննարկման արդյունքներով, դրական դիրքորոշման դեպքում միայն ՀՀ մարզպետին առաջարկվել է իրականացնել գնման գործընթացները։ 



Նշված ծրագրի իրականացման անհրաժեշտությունը պայմանավորված է  ազգային փոքրամասնություններով բնակեցված բնակավայրերում, ինչպես նաև փոքր համայնքներում ՀՀ պետական աջակցությամբ խոշոր ծրագրեր իրականացնելու վերաբերյալ ՀՀ վարչապետի հանձնարարականով ։



Հարկ է նշել, որ Շամիրամ համայնքի բյուջեն շուրջ 55,0 մլն դրամ է և սուբվենցիայի ծրագրի շրջնակներում դիտարկելու համար անհրաժեշտ կլինի համայնքի կողմից ծրագրի ընդհանուր արժեքի 40 տոկոսի ներդրում, որը կազմում է շուրջ 180,0 մլն դրամ։  Միաժամանակ, ներհամայնքային գազամատակարարման աշխատանքները կազմում են ընդհանուր աշպատանքների կեսը․, ուստի միայն ներհամայնքային գազամատակարարման աշպատանքները նույնպես հնարավոր չէ իրականացնել սուբվենցիայի ծրագրի շրջանակներում։



